
GOUVÈNÈ CUOMO FÈ KADO $1 MILYON DOLA POU KA ALONJE TRÈTMAN 

ADIKSYON YO NAN REJYON LWÈS NY 
 

Li sipòte 25 Nouvo Kabann nan Sant Trètman ki nan Konte Niagara 

 
 
Gouvènè Andrew M. Cuomo te anonse jodi a ke yo te fè Horizon Village kado $1 milyon 
dola, ki se yon sant k’ap bay trètman nan Konte Niagara, pou ede Nouyòkè yo konbat 
kont twoub itilizasyon sibstans yo. Finansman sa pral sipòte kreyasyon yon nouvo sant 
trètman ki genyen 25 kabann, k’ap ede vanse apwòch a plizyè nivo Gouvènè Cuomo an 
pou konbat twoub itilizasyon sibstans yo atravè eta a. Nouvo sant trètman sa, ki sitiye 
nan vil Sanborn, pral ofri yon pakèt sèvis swen kont adiksyon ki gen ladan yo bay 
konsèy, devlope aptitid yo ak sipò sou yon peryòd tan ki long. 
 
“N’ap kontinye ak batay New York la kont abi sibstans yo epi, gras a finansman sa, n’ap 
kontinye bay plis zouti ak plis aksè pou resous pou sila yo k’ap chèche èd pou konbat 
adiksyon yo,” se sa Gouvènè Cuomo te deklare, “Nouvo kabann trètman sa yo pral 
ede plis Nouyòkè ki nan Rejyon Lwès la pran chemen gerizon, epi sipòte jefò nou pou 
elimine kriz ewoyin ak opyoyid la nan eta sa yon fwa pou tout.” 
 
Pwogram 25 kabann sa se yon lòt pwogrè nan efò Gouvènè a pou abòde pwoblèm kriz 
sante piblik ewoyin ak opyoyid la. Nouvo kabann sa yo pral ede akonpli anganjman 
Gouvènè a pou ajoute 270 kabann trètman ak 2,335 pwogram trètman opyoyid atravè 
eta a, pou ede Nouyòkè ki soufri twoub itilizasyon sibstans yo epi pou alonje trètman 
vital ak resous gerizon yo. Rejyon Lwès New York la te resevwa resamman finansman 
Leta pou yon sistèm sipò familyal ak sèvis ijans pa telefòn, ak tou $1.75 milyon dola pou 
yon sant gerizon ak sansibilizasyon ki baze nan Buffalo. 
 
Horizon Village pral resevwa kòb depans operasyonèl anyèl yo rive jiska $1 milyon 
dola, yon fwa ke pwogram lan kòmanse. Biwo Alkowolis ak Sèvis Abi Sibstans yo pral 
travay ansanm ak Horizon pou bay finansman kapital ki nesesè pou konstwiksyon an 
nan espas trètman an, si sa nesesè. 
 
Arlene González-Sánchez, ki se Komisè Biwo Alkowolis ak Sèvis Abi Sibstans Eta 
New York, te deklare, “Lè mwen te vwayaje atravè eta a antan ke ko-prezidant Fòs 
Entèvansyon Ewoyin Tout Eta a Gouvènè a, mwen te wè pèsonèlman kijan epidemi sa 
te afekte chak kominote ki nan New York, sa enkli tou zòn ki pi riral yo ki nan eta a. 
Kabann trètman adisyonèl sa yo pral pèmèt plis Nouyòkè ki ap lite kont adiksyon pou 
jwenn èd ke yo bezwen yo.” 



 
Senatè Rob Ortt , ki se Ko-Prezidan Fòs Entèvansyon Kolektif Sena pou Adiksyon 
Ewoyin ak Opyoyid, te deklare, “Nouvo kabann sa yo reprezante plis ke pi plis aksè a 
trètman. Yo bay soulajman pwolonje ki te nesesè a fanmi yo ak endividi yo ki ap lite 
kont adiksyon. Yo bay espwa nan ede nou mete fen nan epidemi ewoyin ak oplyoyid lan 
k’ap kontinye pwopaje atravè tout eta nou an. Kabann trètman sa yo pral bay endividi 
yo yon chans pou ka simonte adiksyon yo an, remete lòd nan lavi yo, epi viv pou ka 
rakonte istwa siksè yo a.” 
 
Senatè Tim Kennedy te deklare, “Pliske kriz opyoyid lan ap ogmante, li vin ra anpil 
pou jwenn yon Nouyòkè nan Rejyon Lwès lan ki pa ko afekte. Jou apre jou nou ap pèdi 
anpil vi jèn moun akòz flewo sa, epi kounya plis ke jamè nou dwe jwenn aksè pa 
sèlman a zouti prevansyon yo men tou a resous trètman yo, sa enkli tou kabann 
adisyonèl nan sant gerizon yo tankou Horizon. Si nou ka sove menm yon sèl vi, epi 
anpeche ke yon paran de plis gen pou antere pitit li, ebyen nan ka sa atansyon New 
York lan ki ogmante sou kriz sa ap vo lapèn. Mwen vle remèsye Gouvènè Cuomo pou 
lidèchip li nan kontinye atake pwoblèm sa, Biwo Alkowolis ak Sèvis Abi Sibstans Eta 
New York pou angajman yo anvè Rejyon Lwès New York lan, ansanm ak anpil fanm ak 
gason k’ap travay di anpil yo ki dedike tan yo nan trètman adiksyon, pliske pa gen 
okenn moun ki depandan ki pa kapab sove.” 
 
Crystal Peoples-Stokes, ki se Manm Asanble, te deklare, “Alkòl ak abi sibstans yo 
kontinye afekte tout kominote WNY nou an epi nou bezwen enstitisyon tankou Horizon 
Village ki pou bay pasyan lopital yo bon jan kalite sèvis reyabilitasyon. Finansman ki 
asire a pèmèt Horizon Village elaji kalite swen yo an pou plis pasyan epi bay sèvis 
jeneral entansif. Vwayaj lavi a chaje monte desann; pandan desant sa yo, moun dwe 
gen aksè a sèvis sipò ki pou remete yo sou bon chemen. Mwen sèten ke finansman sa 
pral itilize pou bay sèvis global ki pi efikas e ki pi efektif. Mwen aplodi Gouvènè Cuomo 
poutèt li te asire finansman yo epi fè jounen jodi a vin yon reyalite.” 
 
John Ceretto, ki se Manm Asanble, te deklare, “Resous sa ke Gouvènè an bay la, se 
yon gwo pa nan konbat abi dwòg ak adiksyon nan Rejyon Lwès New York la. Plis moun 
ki bezwen èd pral kapab resevwa kounya swen ki enpòtan pou gerizon yo. Mwen 
remèsye Gouvènè Cuomo pou anganjman li anvè Rejyon Lwès New York la epi mwen 
espere travay avèk li nan fiti.” 
 
Anne Constantino, Prezidant ak CEO Horizon Health Corporation, te deklare, “Nou 
onore pou nou resevwa finansman sa nan Horizon. Aksè a trètman sa dwe yon 
priyorite. Nou konnen ke trètman yo mache epi ke moun kapab geri epi kontinye viv yon 
vi kè kontan, an sante epi pwodiktif. Mwen remèsye Gouvènè Cuomo ansanm ak Biwo 
Alkowolis ak Sèvis Abi Sibstans Eta New York poutèt yo te kontinye konbat epidemi sa 
epi fè aksè a trètman yo vin yon priyorite. Sèvis 25 kabann sa yo pral bay yo vital nan 
Rejyon Lwès New York lan, epi nou menm nan Horizon, nou angaje nou pou nou 
kontinye bay bon kalite swen epi chak jou bay pasyan yo sèvis ansanm ak fanmi yo ki 
nan kominite nou an.” 
 



Apre nou te fin koute rekòmandasyon Nouyòkè yo ki atravè Eta a atravè Fòs 
Entèvansyon Ewoyin ak Opyoyid lan, Gouvènè Cuomo te siyen yon ansanm lwa 
lejislatif global nan lajistis pou konbat pi plis ankò adiksyon nan Eta New York. Ansanm 
lwa sa yo te gen ladan yo chanjman enpòtan nan lwa asirans yo ak règleman yo pou ka 
asire yon kouvèti ki pi laj pou trètman twoub itilizasyon sibstans yo, epi amelyore aksè a 
trètman adiksyon yo. Lwa lejislatif sa yo tou mete limit nan preskripsyon opyoyid pou 
pèn egi yo; ogmante tan plasman evalyasyon ijans pou moun ki andikape akòz dwòg yo 
soti 48 pou rive 72 èdtan; mande fòmasyon pou ogmante koneksyon pou sèvis swen 
twoub itlizasyon sibstans yo yon fwa ke ou soti lopital; mande edikasyon pèmanan 
doktè ak moun k’ap bay preskripsyon yo sou adiksyon ak jesyon pèn; epi òdone moun 
k’ap travay nan famasi yo pou yo bay kliyan yo enfòmasyon sou risk twoub itilizasyon 
sibstans, pami lòt jefò adisyonèl yo. 
 
An plis, anba lidèchip Gouvènè Cuomo, Biwo Alkowolis ak Sèvis Abi Sibstans Eta New 
York ap kontinye ranfòse jefò atansyon piblik lan nan tout eta a, pou amelyore 
konpreyansyon piblik lan sou maladi adiksyon yo epi montre Nouyòkè yo kote yo ka ale 
pou jwenn èd. 
 
Resous pou Nouyòkè yo K’ap Lite kont Adiksyon 
 
Nouyòkè yo k’ap lite kont adiksyon, oswa ki gen paran ki ap lite kont li, kapab jwenn èd 
ak espwa lè yo rele nan Liy telefòn HOPE Eta a, nan 1-877-8-HOPENY (1-877-846-
7369) oswa lè yo voye tèks bay HOPENY (Kòd kout 467369). Nouyòkè yo ka jwenn 
nenpòt lè yon Biwo Alkowolis ak Sèvis Abi Sibstans ki sètifye kòm yon sant k’ap bay 
trètman pou twoub itilizasyon sibstans, nan itilize Tablo Disponibilite Trètman OASAS. 
Si ou bezwen èd pou kapab jwenn swen ak kouvèti asirans, vizite paj Aksede Trètman 
sou sit entènèt Biwo Alkowolis ak Sèvis Abi Sibstans lan. 
 
Pou ka jwenn yon fòmasyon sou medikaman envèsyon ovèdoz naloksòn ki tou pre ou, 
vizite paj fòmasyon prevansyon ovèdoz opyoyid OASAS. Vizite sit entènèt 
www.combatheroin.ny.gov pou ka jwenn plis enfòmasyon sou kijan pou abòde pwoblèm 
ewoyin ak abi preskripsyon opyoyid, sa enkli tou yon Kitchen Table Tool Kit pou ede 
kòmanse konvèsasyon an sou siy avètisman adiksyon ak ki kote pou’w jwenn èd. Pou 
ka jwenn zouti adisyonèl pou itilize lè w’ap pale avèk yon jèn moun pou anpeche timoun 
ki minè yo bwè alkòl oswa itilize dwòg, vizite sitwèb eta a Talk2Prevent lan. 

